
BARAKALDO. Ezpitsuak obrak gelditzea eskatu deutso Udalari 

Ikerketa prozedurea edegi 
dau Itsasertz Mugarteak 
Zuloko Ibarretako 
hezegunea Ramsar 
barruan sartzeko 
eskaerea egingo 
da be ekologistek 

Irune Berro I 

Ikerketa prozedurea eta arauak 
hausteagaitiko prozedurea 
zabaldu dau Ingurumen Minis
terioko Euskal Herriko Itsa
sertz Mugarteak, Zuloko Iba
rretako hezegunean 
Barakaldoko Udala egiten dabi
len merkataritza gunea dala 
eta. 

Halandaze, Zuloko Ibarreta
ko obrak bertan behera geldi
tzeko eskatu deutsie Ezpiatsua 
plataformako ekologistek Bara
kadoko Udalari. Ez da hori, 
baina, Ezpitsua taldekoek egin 
daben eskaera bakarra. Zuloko 
Ibarretako hezegunea Ramsar 
barruan sartzeko eskatuko deu-

tsie Ingurumen Ministerioari. 
Hezeguneak babesteko nazino
arteko itunean, hain zuzen. 

Galindo ibaiko ertzeetan he
siakjarri ditu Arcona Iberica 
enpreseak, merkataritza gunea 
egiteko obrak egiten dabilen 
enpreseak. Ganera, bertatik 
igaroten dan bidea zarratu 
dabe. Horrexegaitik, eremu pu
blikoa hartzeagaitik, hain zu
zen, zabaldu dau Itsasertz Mu
garteak ikerketea prozedurea 
eta arauak hausteagaitiko pro
zedurea. Espediente horren au
rretik zabaldu eban Europako 
Ingurumen Zuzendaritza Nagu
siak arauak hausteagaitiko bes
te prozedura bat. Merkataritza 
gunea eregiteko eraikuntza 

JAVI VAZQUEZ 
Ezpitsua plataformako kidea 

«Prozesu judizialak 
geldoa k diranez, 
eraikuntza proiektua 
arindu dau Udalak 
hezegunea urbanizetako» 

proiektuak Europako Batasu
nak emondako arteztarau bi 
urratzen zitualakoan hartu eban 
neurri hori. 

Udalaren baimena bakarrik 
dauka Arcona Iberica enpreseak 
Ezpiatsua plataformeak emon
dako datuen arabera, Arcona 
Iberica enpreseak Udalak 
emondako baimena baino ez 
dauka, Zuloko Ibarretako heze
gunea sika tu eta urbanizazino 
obrak egiteko. Ez daukie Itsa
sertzeko Mugartearen baimena 
ezta Eusko Jaurlaritzako Ur 
Sailarena be. «Eraikuntza 
proiektuaren kontra ipinitako 
hainbat salaketaren ondorioz, 
prozesu judizial batzuk mar
txan dagoz. Baina prozesu 
horreek hain geldoak diranez 
gero, Udalak proiektua arindu 
dau hezegunea erabat urbani
zetako, eta padureari eusteko 
aukerea ez egoteko», azaldu 
eban Javi Vazquezek, Ezpitsua
ko ekologistak. Halandabe , 
Vazquezek uste dau obrak gel
ditu ezkero, padurea berez itzu
liko dala lehengo egoerara. 

Kaiku Sariak banandu ditu 
Zumitz artzain alkarteak 

reiztu gura dau Zumitzek, eta Arabako Ilarduia he
rriko La Lezeko Elisabeth Gorrotxategi eta Jose 
Mari J auregik jaso dabe. Zilarrezko kaikuak hiru 
dira. Horien bidez Idiazabal artzain gaztiaren alde 
egin daben guztiak bereizten ditue Zumitzekoek. 
Lehenengoa Gipuzkoako Olaberria herriko Casti
llo Hotelarentzat izan da, latxa gaztaiaren aukera
tzeko prozesuan eskaini dauen laguntzeagaitik. 

Idiazabal gaztaia egiten dauen Zumitz artzain al
karteak II Kaiku Sariak banandu zituan atzo, Bil
bon. Urrezko kaikua bazkiderik nabarmenena be-

INGURUMENA. Foru Aldundiaren azterketea 

Ur eta energia kontsumoa 
egokia da Bizkaiko herrietan 

Erredakzinoa I 

Jasangarritasun adierazleak 
aztertu ditu Foru Aldundiko 
Ingurumen Sailak, Bizkaiko 
111 herritan. Besteak beste, 
herrietako ur kontsumoa, 
sortzen daben zabor kantida
dea, energia elektrikoaren 
kontsumoa, etxebizitza ko
purua eta kopuru horretatik 
zenbat dagozan hutsik eta 
herri bakotxeko gestino pla
nek hartzen daben eremua. 

Holantxe, Bizkaiko herrie
tako ur eta energia kontsu
moa Europako ganerako he
rrien batenaz besteko kon
tsumotik gertu-gertu dagoe
la jakin eragin eban Inguru-

men diputau Solabarrietak. 
Eta ondorioz, egokia dala. 

Horrezaz ganera, «Urdai
bain, Gorbeian eta Urkiolan 
gestino planak eratu ditue, 
eta hori be poztekoa da», 
esan eban. Halan eta guzti 
be, urbanizautako lur eremua 
handitu egin da azken urteo
tan: 1994an lurraren %2,95 
egoan urbanizauta, eta orain, 
%4,46. 

J asangarritasun adierazle
ak aztertu dituen Europako 
herrien batzarra egingo dabe 
Ferraran (Italia), abenduaren 
4 eta 5ean. Hantxe aurkeztu
ko ditue Bizkaian egindako 
azterketearen bidez jasotako 
datuak. 

BILBO. Gero eta arrain gehiago dagoz ibaian 

Kirol arrantzako lehenengo 
erakustaldia egingo dabe 

Erredakzinoa I 

Ur Patzuergoak eta Bizkaiko 
Arrantza F ederazinoak anto
laturiko Kirol Arrantzako I. 
Erakustaldia izango da dato
rren domekan Bilboko uda
letxearen aurrean, goizeko 
11:00etan. 

Izan be, ibaian arrainak 
badagozala, hain zuzen «30 
espezie inguru», azpimarra
tu eban atzo Javier Olivares 
Ur Patzuergoko gerenteak. 
Ganera, Herminio Perez 
Arrantza Federazinoko le
hendakariak esan ebanez, 
«ibaian bizi diren arrainak 

jatekoak dira, esate batera
ko, laster barbarin eta lupia 
ugari egongo dira». 

Ibaizabalgo ura garbiago 
dagoela erakusteaz gain, 
gazteei zuzendutako kirol 
arrantza bultzatu gura dabe 
ekimen horren bidez, «osa
suntsua eta naturala» dala
ko. Etorkizunean, umeentza
ko arrantza eskola bat zabal
tzeko asmoa daukie, 
«arrantza kirola izateaz gain 
kultura da eta». 

Bestalde, Itsasadarra bizi
rikizeneko erakusketea ikus
teko aukerea be egongo da 
domekan. 

ANTZERKIA. 12 gidoi euskeraz aurkeztu zituen 

Formatu laburreko sariak 
emon ditu Kafe Bilbaok 

Ainhoa GUemes I Gaztelaniaz, barriz, Kepa 
Ibarraren Gabriel Gabrielle 

Kafe Bar Bilbaok antolaturi- gidoiak irabazi dau saria. 
ko Teatro Laburreko II. Sa- Javier Cillero Euskadi Sa-
riaren helburua da drama
turgia bultzatzea, genero 
hori lantzen daben idazleei 
lagunduz. Izan be, euskeraz 
idatzitako 12 gidoi aurkeztu 
izan dira aurton, eta 25, gaz
telaniaz. Euskerazko katego
rian Javier Cillerok, Xakejo
kalariak antzezlanagaz, eta 
Kepa Gallegok, 
www.sexua.org.asrnoa an
tzezlanagaz, irabazi dabe . 

riko finalista izan da, ume li
teraturako arloan, Thailan
diako noodle izugarriak lanari 
esker. Kepa Gallegok hain
bat antzerki konpainian egin 
dau lan, baita telebistan be. 
Kepa Ibarraren zeregina es
zena zuzendaritzan eta an
tzerki dramaturgian datza. 
Saridunen lanak www.bilba
oeafe.earn interneteko helbi
dean irakurri ahal dira. 


